
ئا: خەندە گۆران

كــێ 
تاوانباری 
راستەقینەیە؟

هەن������دێ كەس ل������ە پەنای خۆشەویس������تی 
دەیانەوێت، نرخ و بەهای ئافرەت بش������ێوێنن و 

تووشی گرفت و كارەساتی گەورەی بكەن.
)س������روە( كچێكی تا بڵێی جوان و رەوشتی 
بەرزبوو، باڵایەك مامناوەند و رەنگێكی گەنمی 
و قژێكی خوڕمایی و تەمەنی )26( س������اڵان 
دەبوو پۆلی شەش������ی ئامادەی������ی تەواو دەكات 
و ن������اوی لە یەكێك لە كۆلی������ژەكان دەردەچێت، 
ب������ەڵام كۆنم������رەی ئامانجی ئ������ەو كۆلیژەی 
ناهێنێتەدی كە ئەو ئومێدی بوو، بۆیە ناچێتە 
ئەو كۆلیژە و بڕی������ار دەدات لە فەرمانگەیەك 
وەكو فەرمانبەر خۆی دابمەزرێنێت و كاربكات، 
پ������اش هاتووچۆیەكی زۆر ل������ە فەرمانگەیەك 
دادەمەزرێت، هەر چەندە لە ماوەی ئەو ش������ەش 
فەرمانبەریەتی  تەمەن������ی  مانگ������ەی  حەوت 
تووشی داواكاری زۆر لە كوڕان ببووەوە، بەڵام 
هەموویانی رەتكردبووەوە، چونكە بڕیاریدا بوو 
ژیانی هاوسەرێتی لەسەر بنەمایی خۆشەویستی 
پێك نەهێنێ، هەر كوڕێكی بچێتە دڵ و بزانێ 
رێكوپێك و رەوش������ت بەرزە بڕیاردەدات شووی 
پێ بكات و ژیانی هاوس������ەرێتی لەگەڵی پێك 
دەهێنێت، بەڵام بەداخەوە لەو ماوەیە كەس������ێكی 
وای رێككەوت نەك������رد ئەوەی ئەو لە خەیاڵی 
خۆیدا وێنای كردبوو، ئەوە بوو رۆژێك  كوڕێكی 
گەنجی قۆز بۆ كارەك������ەی رێگای دەكەوێتە 
ئەو فەرمانگەیەی كە)سروە(ی لێ فەرمانبەر 
دەبێت وا رێك دەكەوێت كارەكەی لای)س������روە( 
دەبێت كە چاوی بە)س������روە( دەكەوێت زۆر پێی 
سەرس������ام دەبێ، بۆیە رۆژانە بە بەردەوامی بە 
ئیش و بێ ئیش س������ەردانی ئ������ەو فەرمانگەیە 
دەكات، بەو هیوای چاوی بە)سروە( بكەوێت و 
بە هەر ش������ێوەیەك بێت بتوانێت قسەی لەگەڵدا 
بكات،تا پەیوەندی لەگەڵ دابمەزرێنێت، كوڕەكە 
رۆژێك ئۆقرەی نامێنێ و ئەم داوایە لە)سروە( 
دەكات، كە گوای������ە كوڕێكی بە ئەخڵاقە و لە 
خانەوادەیەك������ی دەڵەمەن������د و بەناوبانگە و ئەو 
زۆر لە مێژە بە دوای كچێكی وا رەوشت بەرز 
و ب������ە ئەخڵاق دا دەگەڕێت ت������ا ئەوەی ژیانی 
هاوس������ەرێتی لەگەڵ پێك بهێنی ئێستاش ئەو 
كچەی دۆزیوەتەوە داوا لە)س������روە( دەكات كە 
ئەگ������ەر پێی رازییە و ش������ووی پێدەكات، ئەوا 
ئامادەیە بێت بۆ داوای، بەڵام  دەڵێت پێویستە 
س������ەرەتا پێكەوە دانیشین و قسە لەسەر هەندێ 
شت بكەین، بەمجۆرە)سروە( رازی دەكات كەوا 
قس������ەی لەگەڵدا بكات و پەیوەندی لە نێوانیان 
دروس������ت دەبێ بەڵام دوای چەند مانگێك لە 
پەیوەن������دی ئیدی كوت و پڕ ئ������ەو پەیوەندییە 
نێ������وان دەپچڕێ و بەرەو لاوازی دەچێت ئەویش 
بەه������ۆی ئەو پیلانەی كە ئ������ەم كوڕە بەنهێنی 
بۆ)س������روە(ی دارێژتبوو، ئەویش كاتێ دەچنە 
شوێنی دیارەكی بۆ قس������ەكردن لەسەر ژیانی 
داهاتوو یان ئەم كوڕە چەند داوایەكی س������ەیر و 
بەدڕەوشتی لە )س������روە( دەكات، )سروە(ش كە 
گوێی لەم قسانە دەبێت دوو تف دەكاتە چاوی 

ئەم كوڕە و هەر زوو هەڵدەس������تێ و ئەم شوێن 
بەجێ دەهێڵێت و بە كوڕەش دەڵێت لەم س������اتەوە 
نەدەمناسی و نەدەت ناس������م دیارە بۆ بەم فڕو 
فێڵە دەت������ەوێ من فریو بدەی و ئابڕووم ببەی 
من ئامادەم خۆم بكوژم بەڵام هەرگیز ئامادەنیم 
سەری خۆم شۆڕبكەم لەو س������اتەوە پەیوەندی 
نێوانی������ان دەپچڕێ، بەڵام كوڕە هەر بەوەندە واز 

ناهێنێ������ت، بۆی������ە ئەمجارەیان بە 
پیلانێك������ی نوێ و دێتەوە 

بە)سروە(  پەیوەندی  و 
 ) ە و س������ر ( ە و تە كا ە د
بێ������ت  نا ە د ما ئا
ی  ك������ە یلە با مو

هەڵگرێت و گوێی لێ رابگرێت كوڕە 
بۆ رۆژی دواتر دەچێتە ش������وێنی كارەكەی و 
دەست بە پاڕانەوە و لێبوردن دەكات و دەڵێت: 

من  نیازم ئەوە نەبووە  كە تۆ تێگەیشتووی 
نیازێكی پاكم  هەبووە و بە تكا و نزا و پاڕانەوە 
داوای لێ دەكات كە ماوەی پێ بدات  ئەگەر 
هەڵەی كرد بێت چاكی بكاتەوە، بەڵام)سروە( هەر 
سوور دەبێت لەسەر بڕیاری خۆی ، كوڕە هەوڵ 
زۆری لەگەڵدەدات دواجار)س������روە( قەناعەتی 
پێدەكات و پەیوەندییان نوێ دەبێتەوە، بەمەرجێ، 
نێوانیان لەسەر بنەمای رێز و خۆشەویستی بێت 
و جارێكی دیكە گوێی لەمجۆرە قسانە نەبێت، 
بەمجۆرە پەیوەندی نێوانیان یاسایی دەبێتەوە و 
)س������روە(بە دڵێكی پاك و بێگەردەوە متمانەی 
پێدەدات ئەم كوڕەش بە هەڵس������وكەوت وا خۆی 
نیش������اندەدات كەوا كوڕێكی رێكوپێك و رەوشت 
بەرزە بەڵام لە راس������تیدا وا نەب������وو بە هەموو 
هێزی خۆی، هەوڵی داڕش������تن پیلانی خۆی 
بووە)س������روەش( لەم پیلانەبێ ئاگابوو، ئەوەبوو 
بەبۆنەی ئاش������ت بوونەوەیان ئەم كوڕە دەعوەتی 
نان خواردنی دەكات و دوای نانخواردن داوای 
لێ دەكات پیاس������ەیەك بۆ دەرەوەی شاربكەن، 
كە لە ش������ار دوور دەكەونەوە لە رێگا لا دەدات 
بۆ ش������وێنێكی دوور لە ئاوەدانی )س������روە( كە 
هەست بەنیازخراپی كوڕە دەكات دەست دەكات 
بە هاواركردن، بەڵام ئەو دەمانچەكەی لەس������ەر 
س������ەری دادەنێت و دەڵێت هەر قسەیەك بكەیت 
دەتكوژم و لێرە دەتنێژم و دەڵێت دەزانی من تۆم 
ب������ۆ هێناوەتە ئێرە بۆ ئەوەی  بە ئارەزووی خۆم 
م������ن ئەوە چەند لە دوای تۆم ئەو نیازەم هەبوو 
ئۆقرەم نەماوە ئێس������تاش بە ئارەزووی خۆت بێ 
یان بە زۆر دەب������ێ لەگەڵت  رابوێرم، بەمجۆرە 
بە زۆر دەستدرێژی دەكاتە سەر بەڵام لە كاتی 
گەڕانەوەیان دەمانچەكە دەكەوێتە دەست)سروە( 
ئەویش بە فرس������ەتی دەزانی داخی خۆی پێ 
دادەڕێژێت و س������ێ چوار گوللەی لێ دەدات و 
كوڕەكە هەر لەوێ گیانی دەردەچێت، خەڵكی 
ئ������ەو دەورووبەرە لێیان كۆدەبن������ەوە  و هەواڵی 
پۆلیس دەدەن، )سروە( دەستگیر دەكرێت  ئێستا 
)سروە( لە بەندیخانە چاوەڕوانی حوكمی دادگا 

دەكات.

ئامادەی������ی  شەش������ەمی  پۆل������ی   
قۆناخێكی هەس������تیاری ژیانی قوتابییانە، 
چونك������ە لەوێوە چارەنووس������ی زانس������ت و 
بڕوانامەی������ان رەنگ رێژدەك������رێ، ئەركی 
دای������ك و باوك و تەواوی ئەندامانی خێزانە 
ب������ە میهرەبانیی������ەوە پاڵپش������تی ماددی و 
مەعنەوی قوتابییەكانیان لەو قۆناخە بكەن 
و هەرگیز بەهۆی دەرنەچوونیان لەوانەكان 
یان هێنانی نمرەی نزم سەرزەنشتیان نەكەن، 
و چانس و فرسەتی دیكەیان بۆ بڕەخسێنن، 
هاوكات پێویس������تە قوتابیانیش بە دانایی و 
دوور لە هەڵچ������وون تەقەبوولی دەرەنجامی 
تاقیكردنەوەكان بكەن و ئەوەی )سەرگوڵ( 

كردی بیری لێنەكەنەوە.
نیوەڕۆی كارەساتێكی دڵتەزێن

رۆژێ������ك پێش كارەساتەكە)س������ەرگوڵ( 
لەبەر  دەستەخوش������كی  لەگەڵ)ژیل������ە(ی 
هەیوانەكەی ماڵی ژیلە بەیەكەوە دانیشتبوون 
و ب������ە نیگەرانییەوە ل������ە چاوەڕوانییەكانی 
س������بیەینێیان دەدوان، )ژیلە( بە سەرگوڵی 
گوت: دەزانی تۆزێك لەوانەی ئینگلیزی 
دەترس������م، ئەگینا لە هەموو بابەتەكانی تر 
زۆر باش������م وەڵام داوەتەوە، ترسەكەشم ئەوە 
نییە بكەوم، بەڵام ئەوەیە ئەو نمرەیە نەهێنم 
كە خۆم دەمهەوێ، من ئەوەم خۆشە ئەگەر 
بشكەوم 

لە لێكۆڵینەوە و س������زادانی ماڵەوە ناترسم، 
چونكە باوكم نەلێمدەدا نە دەشمشكێنێتەوە.

بەپێچەوانەوە بەشێكی بەرپرسیارێتییەكە 
دەخاتە ئەستۆی خۆی و دایكم، ئینجا دڵنیام 
لەگەڵم دادەنیش������ێ و لە هۆی كەوتنەكەم 
دەكۆڵێتەوە، ئەوجا بەشەكەی تری كەوتنەكەم 
دەخاتە، ملی خۆم..)ژیلە( كچێكی تەمەن 
هەژدە ساڵی جوان و نەش������میلە، هاوڕێی 
گیانی بە گیانی)سەرگوڵ( بووە، بەر لە 
پێكەوە  كاتژمێرێك  بە  مردنی )سەرگوڵ( 
دەروونی  بارودۆخ������ی  ئ������اگاداری  بوونە، 
هاوڕێ كچەك������ەی بووە، بۆیە ئەو لە هەر 
كەسێكی تر لەسەرگوڵ نزیكتر و ئاشناتر 
ب������ووە، لەبەر ئەوە گێڕان������ەوەی  پەیوەندی 
خۆی و سەرگوڵ، رۆشنایی خستنە سەر 
ساتەكانی بەر لە مردنی سەرگوڵ، باشتر 
و راستتر و وردتر دیاردەخات و هۆیەكانی 
مردنی كچێكی نۆزدە س������اڵیمان بۆ روون 

دەكاتەوە.
با)ژیلە( بەخۆی بەسەر هاتی خۆكوشتنی 
نزیكترین هاوڕێم������ان بۆ بگێڕێتەوە،)ژیلە( 
بەمجۆرە دەستی بە گێڕانەوەی ئەو رووداوە 
دڵتەزێنە كرد و گوتی:)سەرگوڵ( بە ساڵێك 
لەمن گەورەتر بوو، بەڵام بە رووخسار لەمن 
بچوكتر دیارب������وو، ئەو كچێكی باڵابەرزی 
قژ خورمایی، چ������او قاوەیی و گەورەبوو، 
ئەگەر ل������ە دووریش������ەوە بتدیبایە دەتزانی 
جوانە ، كە لێیشی نزیك دەبوویتەوە هێندەی 
دیكە جوانییەكەی دەدرەوشایەوە، من و ئەو 
لە پۆلی سێی ناوەندییەوە بووینە هاوڕێی 
بە  خوێندنی  قۆناخەكان������ی  یەكتر، 
پۆلی  ل������ە  دەبڕی،  زەحم������ەت 
كەوت،  ساڵێك  ناوەندی  دووی 
بەڵام تا گەیشتە شەش هیچ 
خۆی  زۆر  دەب������وو  نەكەوت، 
ماندووبكات، دەنا بە زەحمەت 

نم������رەی باش������ی پێدەهات، هۆیەكەش������ی 
ئەوەبوو لەلایەك ئەركێكی زۆری رۆژانەی 
لەس������ەر ش������ان بوو، دەبوو بەیانی������ان زوو 
لەخەو هەڵسێت تا ئیش������ی ناوماڵ بكات 
و بەرچایی ئامادەبكات، پاش������ان قاپ و 
قاچاخی ماڵەوە بش������وات و ماڵ گەس������ك 
بدات... تاد تا نی������وەڕۆ ئەمە كاری بوو، 
نیوەڕۆش بە نیو كاتژمێرێك دەرفەتی خۆ 
ئامادەكردنی ب������ۆ هاتنە قوتابخانەی دەدا، 
كە دەشهاتەوە دیس������ان، كارەكانی ناوماڵ 
دەستیپێكردەوە تا درەنگانی شەو ئەوسا بە 
چاوی خەواڵوەوە، دەبوایە دەرسەكانی دەور 
بكاتەوە، ئینجا جاری وا هەبوو، وەكو خۆی 
ب������ۆی دەگێڕامەوە یان بە نیوەچڵی و بە نا 
تێگەیش������تنەوە تەواوی دەكرد، یانیش هەر 
نەدەكرا.. لەلایەكی دیكەشەوە  بۆی تەواو 
هەمیشە دایك و باوكی هەڕەشەی ئەوەیان 
لێدەك������رد، ئەگەر لەخوێن������دن دەرنەچێت و 
نەبڕێت  تاقیكردنەوەكان  بەس������ەركەوتوویی 
ئەوا لە قوتابخانە دەریدەهێنن و  خوێندنی 
ل������ێ قەدەخە دەكەن، م������ن زۆر هەوڵمدەدا 
ئەو كچە نەروخ������ێ و ئیرادەی بەهێزبێ و 
بتوان������ێ خۆڕاگر ب������ێ، زۆرم هەوڵدەدا لە 
خوێندن س������ارد نەبێتەوە و كۆڵ نەدات و لە 
رووی مەعنەوییەوە بەهێزبێت، زۆرجار كە 
لە ماڵەوە فشاریان دەخستە سەری دەهاتە 
ماڵی ئێمەو خۆی دەك������رد بە ژوورەكەمدا 
و س������ەری دەخستە سەر ش������انم و بە كۆڵ 
دەگری������ا، بەم گریانەی تۆزێك ئارام دەبۆوە 
و غ������ەم و خەفەتەكانی س������ووكتر دەبوون. 
ب������ەڵام ئاخیرییەك������ەی نەیتوانی بەرگەی 
ئەو هەمو فش������ارە دەروونی و جەستەییەی 
ماڵەوەیان بگرێ و كۆتایی بە ژیانی خۆی 
هێنا، بەڵام چ������ۆن كۆتاییەكی تراژیدی و 

خەفەتبار و جەرگبڕانە..
ئ������ەو رۆژەی كە خۆی كوش������ت، ئێمە 

دەوری كاتژمێر یانزەی پێشنیوەڕۆبوو، كە 
چووین������ە قوتابخانە بۆ ئ������ەوەی ئەنجامی 
تاقیكردن������ەوەكان وەربگرێت������ەوەە ، پێ������ش 
وەرگرتن������ی ئەنجامەكان، رۆژێك پێش������تر 
پێكەوە بووین و لە بارەی سبەینێەوە قسەمان 
دەكرد ئەو بەمنی گ������وت: ژیلە خۆزگەم 
بەخۆت، ئەگەر دەریشنەچی سزا نادرێی، 
خۆ هیچ نەبێ ل������ە قوتابخانە دەرتناهێنن، 
ئەگەر ئەمساڵیش دەرنەچی، ساڵی دواتر 
ه������ەر دەردەچی، ئیتر بۆ خ������ۆت دەچییە 
كۆلێژ و ژیانی نێو زانكۆ دەبینی، ئای كە 
ژیانی نێو زانكۆم پێخۆشە، وای كە دڵم بۆ 
زانكۆ چەند لێدەدات.. من وەك تۆ نیم، من 
ئەگ������ەر دەرنەچم دایكم و باوكم لە خوێندن 
دەرمدەهێنن و دایكشم هەموو جارێ دەڵێ: 
ل������ە خوێندن دەرنەچووی ئەوس������ا  ئەگەر 
گوناهی خ������ۆت لە ملەخۆت������ە، ئەوكاتی 
ئەگەر دەیڕشت بێنین سوومان لێ نابێتەوە 
و تۆش دەیس������ەلمێنی كە ئەهلی خوێندن 
ئەهل������ی كاری ماڵەوەیت،  بەڵك������و  نیت، 
كە ئ������ەو قس������انەی تەواوك������رد، گوتی: 
بەخوا دەترس������م بك������ەوم، چونكە لە كاتی 
تاقیكردنەوەكان هەم سووڕی مانگانەم بوو، 
هەمی������ش زۆر دڵەڕاوكێ و نیگەران بووم، 
بەخودا بابەت هەیە ئێس������تاش بە بیرم نایە 
چیم وەڵامداتەوە؟! ژیلە گیان زۆر دەترسم 
قسەیەی  ئەو  دوای  دەرنەچم..)سەرگوڵ( 
كۆتایی چاوی پ������ڕ گریان بوو... رۆژی 
دوات������ر چووین ئەنجام������ی تاقیكردنەوەكان 
وەربگرین������ەوە ئەوەن������دەی نیگەران������ی ئەو 
ب������ووم نیگەرانی خۆم نەبووم، ئەو پێش من 
ئەنجامی تاقیكردنەوەكانی وەرگرتەوە، كە 
پێكەوە سەیرمان كرد، تەماشام كرد لە سێ 
وان������ە كەوتووە، بە جارێ������ك رووخا، رەنگی 
تێكچ������وو ، لێوەكانی وش������ك بوون، گوتم: 
س������ەرگوڵ گیان  بێئومێد مەبە، ناڕەزایی 

بنووسە، بەڵكو هەڵەیان لە ئەنجامەكان و 
نمرەكان كردبێ، قسەكەم سوودی نەبوو، بە 
گریان رۆیشت و منی بەجێهێشت منیش 
پێمگوت چاوەڕێمكە تۆزێكی تر دەگەمە 
لات و چارەس������ەرێك دەدۆزینەوە، یەكسەر 
مەچ������ۆرەوە ماڵ، ب������ەڵام گوێی پێنەدام، 
ئەو ملی رێگەی گرت و رۆیش������ت، من 
خ������وا خوام بوو زوو ن������اوم بخوێندرێتەوە و 
ئەنجامەك������ەم وەربگ������رم بۆ ئ������ەوەی بەو 

رابگەم..
تا من ئەنجامەكەم وەرگرتەوە نزیكەی 
بیست خولەكێكی پێچوو ئەنجامەكەی من 
زۆر باش������ە بوو، دڵنیابووم لە كۆلیژێكی 
باش وەردەگیرێم، بەهەرحاڵ بە پەلەو خێرا 
خۆم گەیاندەوە ماڵ، هەر كە گەیشتمەوە 
نزیك ماڵەكەمان، كە ماڵی س������ەرگوڵیش 
دوو خانوو لێمان دووربوون، قەرەباڵغییەكی 
زۆر و دەنگی قیژەی ژنان و دادو  فیغان 
و لەخۆدانم بیس������ت ، یەكسەر راچڵەكیم، 
خورپەیەك لە دڵم هەڵس������او دڵم خەبەری 
دا، زانیم ش������تێك رووی������داوە ، چاوەڕوانی 
كارەس������اتێكم دەكرد، ب������ەڵام ئەوەی قەت 
پێشبینیم نەدەكرد ئەوەبوو كە بینیم دایكم 
لە نزیك قاپی ماڵی سەرگوڵ راوەستابوو، 
داخ و ئەس������ەفی دەكێش������ا و جار جارەش 
دەیگوت: وەی چ������اوی دایكت كوێربێت، 
چۆن ئەم كچە نازدارەی������ان بەم دەردەبرد، 
وەی ڵاڵ ب������م بۆی، ل������ە دایكم چوومە 
پێشەوە گوتم: دایكە توخوا چی بووە چی 
قەوماوە، ئ������ەم قەرەباڵغییە چییە؟ دایكم 
گوتی: كچم س������ەرگوڵ خۆی كوشتووە، 
چۆن بۆ مەرگی ئ������ەم كچە  جوانە ڵاڵ 
نەبم، كە وای گوت بە هەڵەداوان چوومە 
ناو حەوش������ەی ماڵەكەیان كە تەرمەكەیان 
لە ناو حەوش������ە كە درێژ كردبوو دایكیشی 
بەسەر تەرمەكەیدا كەوتبوو، لەخۆی دەدا 

و ق������ژی دەڕنییەوە، منی������ش بێ ئەوەی 
ئ������اگام لەخۆم بێت لە تەرمی س������ەرگوڵ 
نزیك بوومەوە و فرمێس������ك بە گوڕێ بە 

چاومدا دەهاتە خوارەوە و چۆكم دادا.
سەرگوڵ چۆن خۆی كوشت؟

)ژیلە( لە گێڕانەوەی كارەس������اتی خۆ 
كوشتنی كچە هاوڕێكەی بەردەوام دەبێ 
و دەڵێ: ئێس������تا كە  لە قۆناخی یەكەمی 
كۆلیژی ئادابم، هەرگیز شكڵ و شێوەی 
س������ەرگوڵم لە یاد ناچێ، خۆزگە بمابایە 
و ئێس������تا لە كۆلیژ بایە كە زۆر شایەنی 
ئەوە بوو لە كۆلیژ بخوێنێ، كە ئەو رۆژە  
دوای وەرگرتن������ی ئەنجام������ەكان چوبووە 
ب������ۆ ماڵ ، دایكی ك������ە دیتبووی چاوی 
بەگریان������ە پێی گوتب������وو، هەی عەمرت 
نەمێن������ێ، دیارە كەوتووی بۆیە بە چاوی 
ئەویش گوتبووی  بەگریانەوە هاتوویتەوە، 
لە س������ێ وانە كەوتوم، ب������ەڵام لە دەوری 
دایكش������ی  دەكەمەوە،  قەرەبووی  دووەمدا 
گوتب������ووی: دەوری دووەم������ی چ������ی.؟ 
بەخ������وا پێت لەم ماڵ������ە ناچێتە دەرەوە، كە 
وای گوتب������وو ئەویش یەكس������ەر چووبووە 
ژوورەكەی خ������ۆی و وایەرێكی كارەبایی 
دەرهێنابوو، لەسەری زمانی خۆی دابوو، 
لێدابوو كوشتبووی، كە  یەكسەر  كارەباش 
كارەبایەكە لێیداب������وو، زیڕەیەكی بەهێزی 
لێهەڵسابوو  دەموودەس������ت كەوتبووە سەر 
زەوییەكە، دایكی زانیبووی شتێك روویداوە 
بۆیە یەكس������ەر چووبووە ژوورەكەی بینی 
سەرگوڵ كەوتووە، هێندەی بانگ كردبوو، 
راتەكاندب������وو، چەندی لەگەڵ هەوڵدا بوو 
بێ س������وود ب������وو، س������ەرگوڵ دەمێك بوو 
مردبوو، لەبەر ئەوە لای من خۆكوش������تنی 
سەرگوڵ كارەس������اتێك بوو، قەت لە بیرم 
ناچێتەوە، هۆی سەرەكی مردنیشی دایك 

و باوكی بوون.

ئەركی دایك و 
باوك و تەواوی 

ئەندامانی 
خێزانە بە 

میهرەبانییەوە 
پاڵپشتی ماددی 

و مەعنەوی 
قوتابییەكانیان 
لەو قۆناخە 

بكەن و 
هەرگیز بەهۆی 
دەرنەچوونیان 

لەوانەكان 
یان هێنانی 
نمرەی نزم 

سەرزەنشتیان 
نەكەن

ئا: باوكی میدیا

قــــــەرزاری 
رووداوێكی ترســــــــناكی لـــێكەوتەوە

دوو برازای یەكترب������وون، ماوەیەك بەیەكەوە مامەڵەی بازرگانی هێنانی 
جلوبەرگیان لە توركیاوە دەكرد، پاش������ان كە قازانجی������ان زۆر بوو كۆگایەكی  

گەورەیان دامەزراند.
رووداوێكی چاوەڕواننەكراو

)رەش������ید( و)یوس������ف( نێوانیان ئەوەندە ناخۆشی تێكەوت گەیشتە 
رادەی لێكدان و ش������ەڕكردن، باوكم ك������ە مامی گەورەی هەردووكیان 
بوو، وەكی بە مەس������ەلەكەی زانی گەیشتۆتە ئەو رادەیە، بە ئێمەی 
گوت بڕۆن ش������ەوێ بیانهێننە ئێرە با لێرە بە خۆش������ی و  بە رێكەوتن 
بیبڕێنین������ەوە، با نەگاتە ئەوێ  یەكێكیان  كەتنێك بكات و ئیش������ەكە لە 
دەس������تمان دەربچێت و ببینە گاڵتەجاری خەڵك������ی ، من و)عەلی و زرار( یش 
چووینە لای)رەش������ید و یوسف( و پێمان گوتن شەو بێنە ماڵی ئێمە و مەسەلەكە 

ببڕێنینەوە، ئیتر ئەوەبوو رووداوەكە قەوماو بە كەسمان نەگەڕایەوە(.
ئەوانە قس������ەی)جەلیل(ی ئامۆزای هەریەك لە)رەش������ید و یوس������ف( بوو، ئەو 
دووانەش هەر كوڕە مامی یەكتربوون، ئەوجا پاش������ان)مام رەحمان( كە مامی 
هەر یەك لە )رەش������ید و یوسف(یە، كێش������ەی نێوان ئەو دووانە و دەرەنجامە 
جەرگبڕەكەی بەم ش������ێوەیە بۆمان گێڕایەوە و گوتی:)رەش������ید و یوسف( 
هەردووكی������ان برازامن و هەریەكەی لە برایەكم������ن، ئەوانە ماوەیەك پێكەوە 
مامەڵ������ەی بازرگانی هێنانی جلوبەرگ لە توركیاوە دەكەن و پاش������ان كە 
بەردەوام  قازانجی لێدەكەن، دووكانێكی وەك كۆگای فرۆشتنی جلوبەرگ 
دادەنێن، ناوە ناوە س������ەفەری توركیا دەكەن ب������ۆ هێنانی جلوبەرگی تازە و بەپێی 
داواكاری خۆی������ان و بازاڕەكەیان جا هەندێك جار یەكێكیان بە تەنیا و هەندێ 
جاریش پێكەوە، ئاخر جاریان)رەشید( بە تەنیا دەچێت و ماوەیەكی پێدەچێ 
ناگەڕێتەوە، پاشان لەوێ لە شارێكی توركیا تەلەفۆن بۆ)یوسف( دەكات 
و دەڵێ وەرە س������ەر س������نوور جلوبەرگەكتان وەربگرە  لەلای دوكانمان داناوە 
و بە پیاوێكی توركی كە پێش������تر لە گەڵی������ان كاری دەكرد، ناردوویەتی، وەك 
جاری جاران)یوس������ف(یش، دەچێتە شوێنی مەبەست، و ناونیشانی مەبەست بەڵام 
نەكابرا دەبینێ و نە جلوبەرگیش، ئیدی لەو ناوە تۆزێك مش������تومڕیان دەبێت، ئەو 
دەڵ������ێ ناردوومە و ئەویش دەڵێ نەتناردووە، ناچار)رەش������ید( دەگەڕێتەوە و یەكتر 
دەبینن و پاش������ان سۆراغ وگەڕان و پش������كنین دەردەكەوێ )یوسف( لە چوونی بۆ 
شوێنی مەبەست لە كات و س������اتی خۆیدا وەدرەنگ كەوتووە و كابرای 
توركی������ش ئەوە بەدەرفەت دەزان������ێ و  ماڵەكە كە بای دوو دەفتەر دۆلار 
دەبێ بە دەفتەرێك و نیو یەك جێ دەیفرۆشێ و لێدەدا دەڕواتەوە توركیا 
و خۆی لە هەردووكیان بزردەكات، ئەو كابرا توركەش لەو كارگەیەی كە 
ئیشی دەكرد و) رەشید و یوسف( جلوبەرگیان لێدەهێنا خاوەنی كارگەكە 
چارەكی زەرەرەكە دەخاتە ئەس������تۆی خۆی و ئەوی دەش������مێنێتەوە دەكەوێتە 
سەر )رەشید و یوس������ف( ئەوانەش ماوەیەك دەبێتە مشتومڕیان لەسەر چۆنیەتی 
وە ئەس������تۆ گرتنی زەرەرەكە لە كۆتاییدا دەگەنە ئەو ئەنجامەی كە)رەشید( لەبەر 
ئەوەی لە)یوس������ف( دەوڵەمەندتر بوو بە كردارەك������ی هەموو زەرەرەكە هەڵگرێ بەو 
مەرج������ە زەرەری )یوس������ف( بداتەوە و بەڵام وەك قەرز لەسەر)یوس������ف( بمێنێتەوە، 
ئەوجا لە نێوان خۆیان كاغەزێك دەنووس������ن بڕی حەوت هەزار و پێنچ سەد دۆلار 
وەك قەرز دەكەوێتە س������ەر یوسف، بەڵام بازرگانی و مامەڵەكاریان پێكەوە رادەگرن 
و لێكجیادەبن������ەوە.. م������اوەی دانەوەی قەرزەكەش ب������ە دوو مانگ دیاری دەكەن،  
هەشت مانگ بەسەر قەرزاكەدا دەچێت كەچی)یوسف( هەر رۆژەی بە بیانوویەك 
خۆی لە دانەوەی قەرزەكە دەدزێتەوە، لەو ماوەیە یەك دووجار مش������تومڕ و شەڕە  48

قــــــەرزاری 
رووداوێكی ترســــــــناكی لـــێكەوتەوە

قسە دەكەوێتە نێوانیان، پاشان دەگاتە ئەوەی لە 
یەكتریش دەدەن و دەمانچە لە یەكتر رادەكێشن 
بەڵام خەڵ������ك دەكەوێت������ە نێوانی������ان و لێكیان 
دەكەنەوە، كوڕەكانی منیش دەچنە نێوانیان بەڵام 
پێكنایەنەوە، هەر چەندە لە راس������تیدا )رەشید( 
لەسەر حەق دەبێ و)یوس������ف( لاملی دەكات، 
بەڵام دواتر)رەشید(یش یەك دووجاری دیكەی 
یەخەی)یوسف( دەگرێتەوە دەیكەنە شەڕە مست 
و لێكدەدەن،... كە زانیم مەسەلەكەیان وەها لێك 
بەتایبەتی  ئاگاداركردنەوە  كوڕەكانم  ئاڵۆزبووە، 
ئەو رۆژەی كە گەیش������تبوونەوە یەكتر و لێكیان 
دابۆوە، گوتم بڕۆن ئاگاداریان بكەنەوە، ش������ەو 
بێنە ماڵ������ی خۆمان، من لەگەڵ مامۆس������تا 
مەلا)محەمەد( و چەند ریش س������پیەكی دیكە 
پێكیان بینینەوە  كێشەی قەرزەكەش چارەسەر 
بكەین، ئەوەبوو ش������ەوێ پیاومان كۆكردنەوە و 
ئەوانی������ش هاتن و لە بەرامب������ەر یەكمان  دانان 
و س������ەرەتا هەوڵماندا بە قسەی خۆش و شیرین 
دڵی هەردووكیان نەرم بكەین، بەڵكو پێك بێنەوە، 
ئەوجا باسی قەرزەكەشیان دێنینە گۆڕێ بەڵام 
رەش������ید گوتی: مامە پێكهانەوەی ناوێ من 
و)یوس������ف( جارێكی تر نە یەكتر دەناس������ین و 
ن������ە لەگەڵ یەكیش دادەنیش������نەوە، بەڵام لەبەر 
خاتری ئێوە م������ن ناكۆكییەكە دەبڕێنمەوە، بەو 
مەرج������ەی پارەكەم یەك جێ و دەموودەس������ت 
بدات������ەوە، قسەكانی)رەش������ید( نابەجێ نەبوون، 
بەڵام لەولاوە)یوس������ف( گوتی: چ پێویستم بە 
پێكهاتنەوە لەگەڵ تۆ نییە و دینارێكیش لەلام 
نییە،بەخۆت كارەكەت كردووە و هەڵەت كردووە 
هەر بەخۆش������ت ئەنجامی هەڵەكەت بخۆ، ئیتر 
ئەوەن������دە بەس بوو لێك راس������ت ببنەوە و هێرش 
بكەنە سەر یەكتری و لەیەك بدەن، ئێمە  كەوتینە 
نێوانیان، بەڵام هەر هێندەمان زانی كە)یوسف( 
دەمانچ������ەی ل������ە باغەڵی دەرهێنا و س������واری 
كرد)رەشید( تاوی دایە لێی وەربگرێ و تووند 
دەس������تی گرت، گوللەیەك دەرپەڕی نەمانزانی 
بە كوێ كەوت یەكی تریش دەرپەڕی بە شانی 
چەپی عەلی كوڕم كەوت، ئەوجارە گوللەیەك 
دەرپەڕی بەسەری)یوس������ف( خ������ۆی كەوت و 
دەموودەس������ت بەربووە سەر زەوی ، ئیتر ئەوەبوو 

بووە هەڵڵا كەس ئاگای لە كەس نەما.
لێكۆڵینەوە و دەستگیركردنی هەشت كەس

گوفتاری)م������ام  دروش������تی  وردو  ئەم������ە 
رەحمان(ی مامی گەورەی هەر یەك لە)رەشید 

و یوسف( بوو لە بەردەم ئەفسەری لێكۆڵینەوە، 
ئەو ئەفس������ەرەی لێكۆڵینەوەك������ە ئەنجامدانی 
لێكۆڵین������ەوەی تاوانەك������ەی لە ئەس������تۆ بوو 
ناوی)ی.ه�( بوو، لە خس������تنەرووی بەشێكی 
تری ئ������ەم رووداوە بەم ج������ۆرە وردەكارییەكانی 
تری بۆ گێڕاینەوە و گوتی: كە گوفتاری)مام 
رەحمان( مان وەرگرت لە ناوی ئەو شاهێدانەی 
كە ئاگاداری رووداوەكە بوون لەگەڵ ئەوانەی لە 
دانیشتنەكە بوون لە دۆسییەكە تۆمارمان كردن، 
ئینجا بە دوور و درێژی گوفتاری)رەش������ید( 
مان وەرگ������رت  بەو پێیەی لایەنی س������ەرەكی 
رووداوەكەی������ە، كە وەرگرتن������ی گوفتارەكانمان 
تەواوكرد، دۆس������ییەكەمان بردە بەردەم دادوەرس 
ئەویش بڕیاریدا هەش������ت كەس لە كۆی)10( 
كەس لە ئامادەبووانی رووداوەكە بۆ سەلامەتی 
لێكۆڵینەوە بەشێوەیەكی كاتی دەستگیربكرێن، 
نزیك������ەی دوو س������ێ رۆژان ئەوانەم������ان لەبەر 
لێكۆڵینەوەبە بە بەندكراوی هێش������تەوە، پاشان 
دادوەری لێكۆڵین������ەوە بڕیاری ئازادكردنی هەر 
هەموویان������ی دا تەنیا)رەش������ید(ی هێش������تەوە، 
راس������تییەكەی )رەش������ید( وەك گومانلێكراو لە 
لێكۆڵینەوەی  لێكۆڵین������ەوە هێش������ترایەوە،  ژێر 
تایبەتیم������ان لەگەڵ هەم������وو ئەوانەی كە لە 
دانیش������تنەكەدا ئامادە ببوون و پاشان كە بوونە 
ناوبژیوان ك������رد چەندین جاریش لێكۆڵینەوەكان 
ب������ە تەنیا و جار جارەش روب������ەڕووی یەكترمان 
دەكردن������ەوە ، بۆ ئەوەی بگەینە راس������تییەكی 
رەهای بێ گومان، لێكۆڵینەوە لە كێشەكە پتر 
لە س������ێ مانگی خایاند دواتر دادگا تەواوی 
كێش������ەكەی رەوانەی دادگای تایبەتمەند كرد 
و لە ئەنجامدا دادگای تایبەتمەند بە ش������ەش 
مانگ بەندكردن)رەشید(ی سزادا بەڵام)رەشید( 
بەهۆی گرتنی پارێزەرەوە تانەی لە بڕیارەكەی 
دادگای تایب������ەت داو دەرەنجام دوای نزیكەی 
كەمت������ر ل������ە مانگێ������ك دادگای پێداچوونەوە 
بڕیاریدا )رەشید( ئازاد بكرێت چونكە بەڵگەی 

تەواوی لە دژی نییە.
بەم شێوەیە لەسەر قەرزێك رووداوێكی كوشتن 
روویداو  چەندین كەس������یش تووشی زەحمەتی 
گرت������ن و لێكۆڵینەوە بوون������ەوە و ئاخیرییەكەی 

قەرزەكەی)رەشید( یش سووتا.
چونك������ە لە راس������تیدا ك������ەس نەب������وو لە 
جیاتی)یوس������ف( قەرزەكە بداتەوە و حیسابەكە 
پاك بكەنەوە)یوسف(یش بەخۆی لە رووداوەكەدا 

كوژرا)رەش������ید( خوا خوای بوو، لە بەندیخانە 
ئازاد بێ و ئەو كێش������ەیەی لە ك������ۆڵ بێتەوە، 
بۆیە ك������ە دوا بڕیاری دادگا ب������ە ئازادكردنی 
دەرچوو پێمگوت: دوای ئەو هەموو ناخۆش������ی 
و دەردە س������ەرییە بۆ وەرگرتنەوەی قەرزەكەت 

چی دەكەی؟
)رەش������ید(یش كە تازە تۆزێك ئاسوودە ببوو، 
بڕیاری دادگای بە ئازادكردنی بۆ دەرچووبوو، 
ئاخێكی هەڵكێشا و گوتی: كاكی ئەفسەر توخوا 
هەر باسی مەكە، جارێكی تر من و باسكردنی  
قەرز؟! وەكو مەس������ەلەكە دەڵێ: بۆ ریش چوو 
سمێلیش������ی لەس������ەر دانا، من لە پیاوەتی خۆم 
ئەو كابرا رەحمەتییەم كردە هاوبەش������م و هێنامە 
ن������او كاری بازرگانی، كەچ������ی ئەنجامەكەی 
كۆمەڵێ������ك  پارەم  چوو، دوو س������ێ جارانیش 
تووشی شەڕە قسە و شەڕە مست و هەڕەشەی 
كوشتن و پاش������ان بەندیخانەش هاتم، تازە لێیان 
وەرناگرم، كوڕە گەردنیان خۆش و ئازادبێ، هەر 
بەوەندە دەربازم بێت و كێش������ەی ئەوانەم لە كۆڵ 
بێتەوە ، هیچی ترم ناوێ)مام رەحمان( یش كە 
رووبەڕووی ئەفسەرەكە راوەستا بوو، ئەو وەختە 
لەگەڵ كوڕەكانی خۆی و خێزانی )رەش������ید( 
هاتبوون بۆ بەدواداچوونی تەواوكردنی هەندێ 
رێككاری یاس������ایی و بردنەوەی)رەش������ید( لە 
بەندیخانەوە بۆ ماڵەوە، لە ناو بنكەی پۆلیس، 
دەستێكی لەسەر ش������انی )رەشید( داناو رووی 
قس������ەی لە ئەفس������ەرەكە كرد و گوتی: بەخوا 
ك������وڕی من ئ������ەو رووداوە بەڵایەك بوو بەتۆش 
و بە ئێمەش������ەوە نووس������ا، من گوتم  جوان نییە 
برازاكانم لەسەر پارە هەموو رۆژێ ببێتە شەڕ 
و ناخۆش������ییان با بانگی ماڵی خۆمانی كەم و 
كێشەكە ببڕێنمەوە كەچی ئەوەی لە چاوەڕوانی 
و پێشبینی كەس������دا نەبوو)یوسف( بەڕەحمەت 
بێت، دەمانچەی پێ بێ و ئەوەندە هەڵەش������ەبێ 
لەسەر قسەیەكی سادە وهەقی )رەشید( رێزی 
ئەو هەموو خەڵكە بشكێنێ و پەلاماریشی بدات 
و دەمانچەش دەربێنێ و )عەلی( كوڕم بریندار 
بكات و پاش������ان خۆش������ی بە فەتارەت بچێ، 
خ������ودا ئێمەی خۆشویس������ت، ئەگەرنا لەوانەیە 
چەند كەس������ێكمان لێ بكوژرابا،)یوس������ف( نە 
رێزی خۆی گرت نەڕێزی ئێمەش������ی گرت و 
خۆش������ی دووچاری  چارەنووسی مردن كردەوە 
و ئەوەندە مانگەش ئێمە كەوتینە داوی دادگا 
ودادگا كاری، مەمنونی خودام كە هەر لەوەندە 
تەواوكرد  قسەكانی  رەحمان(  گەڕایەوە...)مام 
رووی لە)رەشید( كرد و گوتی: كوڕم با چیتر 
روویدا   رووداوەكە  ت������ازە  نەكولێنین������ەوە  برینان 
بڕایەوە، گرنگ ئەوەیە راستی بەدەربكەوێ و 
كەس بەبێ گوناه، و بەغەدر زوڵمی لێ نەكرێ 

و حوكم نەدرێت.

لەسەر 
قەرزێك 

رووداوێكی 
كوشتن 

روویداو  
چەندین 
كەسیش 
تووشی 

زەحمەتی 
گرتن و 

لێكۆڵینەوە 
بوونەوە و 

ئاخیرییەكەی 
قەرزەكەی 

)رەشید( یش 
سووتا

هەڵەیەكی كوشندە
)رێژین( س������ەری نابووە ن������او هەردوو 
دەس������تەكانی و بە كپی، بەڵام زۆر بە 
كوڵ دەگری������ا كاتێك )تارا(ی هاوڕێی 
دەستی لەسەر سەری داناو دڵی دایەوە، 
داوای لێك������رد چیتر نەگری، )رێژین( 
سەری بڵند كرد و بەچاوی پڕ گریان و 
ناوەوە، بە هەنسكێكی ناسكی گریانەوە 
كە ب������ە زەحمەت لە گەرووی دەردەهات 
گوتی: )تارا( گیان پاش چی؟ دوای 
ئەوەی نزیكتری������ن هاوڕێم ئەو كەتنەی 
پێكردوم و پاشان هەر لەناو ئەو دۆخەدا 

بێ موبالاتانە جێیهێشتم.
ئیت������ر قەدەرێك بە یەكەوە دانیش������تن و 
پاش������ان هاتن������ە دەرەوە و )ت������ارا( پێی 
بەهەر شێوەیەك  گوت كەوا هەوڵدەدات 
بێت حەقیقەتی مەس������ەلەكە لەو كوڕە 
بگەیەنێت و ئەگەر یەك رۆژی تەواویش 
لەگەڵی دانیشتبێت، بۆ روونكردنەوەی 

ئامادەیە بیكات.
ناوەڕۆكی كێشەكەی )رێژین( چی 

بوو؟
)رێژین( ل������ە تەمەنی بیس������ت و دوو 
س������اڵی خۆیدا بوو، یەك دوو ساڵێك بوو 
لە  تەواو كردبوو  تەكنیكی  پەیمانگای 
فەرمانگەیەك������دا دامەزرابوو، )رێژین( 
هەر لە قۆناغ������ی یەكەمی پەیمانگاوە 
هاوڕێیەتی لەگەڵ كچێك پەیدا كردبوو 
ناوی )ش������لێر( بوو. )ش������لێر( ئەوەندە 
خۆی ل������ە )رێژین( نزیككردبۆوە خۆی 
ئازیزترین كەس������ی  و  دڵس������ۆزترین  بە 
ئ������ەو دەزان������ی. )رێژی������ن( یەكێك بوو 
ل������ە كچە هەرە جوانەكان������ی پەیمانگا، 
هەمووان  هەموو كاتێ ماشەڵڵایان لە 
جوانییەك������ەی دەدا، بەدەیان كوڕ داوای 
پەیوەندی یا داوای دەستیان دەكرد ئەو 
رەتیدەك������ردەوە، هەمیش������ەش دەیگوت: 
پەیوەندی لەگەڵ كەسێك دەبەستم  من 
كە بەراس������تی خۆش������م بووێت، ئەگینا 
لەگەڵ كەسدا  پەیوەندی خۆشەویستی 
نابەس������تم. وا رێكدەكەوێت كە یەكێ لە 
براكانی )ش������لێر( چ������اوی بە )رێژین( 

جـوانی بـەڵایەكە      بۆ خۆی!!

ئا: فایلی كۆمەڵایەتی 

بكەوێت و ش������ێت و شەیدای بێت، بۆیە 
زۆر هەوڵ������دەدا لەرێگەی )ش������لێر(ی 
خوش������كییەوە لە )رێژین( نزیك بێتەوە، 
ئیدی )ش������لێر( چەند جارێك رێكەوتی 
وەها دروس������ت دەكات ك������ە )رێژین( و 
براكەی یەكت������ر ببینن. بەڵكو )رێژین( 
دڵی بچێتە س������ەر براكەی، زۆر جار بە 
بۆنە و بێ بۆنە )شلێر( باس لە براكەی 
بۆ دەكرد و باسەكەی بەشێوەییەكی زۆر 
س������ەرنجراكێش و تەشویقی باس دەكرد، 
بەڵام )رێژین( دڵی لەسەر نەبوو، بۆیە 
قس������ەكانی  بۆ  كاردانەوەیەكی  هی������چ 
ئەی كێش������ەكەی )رێژین(  نەدەبوو،… 
ل������ە چییەوە پەیدا بوو؟ با )تارا( خۆی 
ئەو كێش������ەیەمان بۆ باس بكات چونكە 
ئەویش لە نزیكەوە ئاگاداری كێش������ەكە 
لەمبارەی������ەوە گوتی: من  بوو، )تارا( 
و )رێژین( لەی������ەك قۆناغ و یەك بەش 
بووین ل������ە پەیمانگا. ل������ە نێو كچانی 
پۆلدا تەنیا من و )شلێر( زۆر لێی نزیك 
بووین، بەتایبەتیش لە قۆناغی یەكەمدا 
زۆرتر )شلێر( لێی نزیك بوو، )رێژین( 
كچێك������ی تا بڵێی ج������وان و بەرچاو و 
بەردڵ بوو، زۆر كەس حەزی دەكرد لێی 
نزیك بێتەوە، پەیوەندی لەگەڵ ببەستێ، 
بەڵام ئەو خۆی لە هەموو پەیوەندییەكی 
عاتیفی و عەشقبازی بە دوور دەگرت. 
ئەوەبوو ئاگام لێی بوو برایەكی )شلێر( 
هەوڵی دەدا پەیوەندی لەگەڵدا ببەستێ، 
بەڵام )رێژین( رەتیكردەوە، لەوەوە )شلێر( 
رقێك������ی زۆری لە )رێژین( هەڵگرت و 
ئیرەیییەكی كوشندەش لە ناخیدا سەری 
بەوەزان������ی كە چەند  ئەوەش������م  هەڵدا. 
جارێك من و )ش������لێر( پێكەوە دەبووین، 
یا رێكەوتی دەكرد هەرس������ێكمان پێكەوە 
دەبووین و خەڵك و دەوروبەر هەر سەیری 
ق������ەد و باڵا و جوانییەكەی )رێژین(یان 
دەكرد و ئەویش بایەخی بەو سەرنجدانانە 
لەگەڵ  كاتێك چاكوخۆشی  یان  نەدەدا 
كەس������ێكی تر دەكرد و تۆزێك لە ئێمە 
دوور دەكەوتەوە )شلێر( كە بەخۆشی و 
جوان و س������ەرنج راكێ������ش بوو، بە چرپە 

پێی دەگوتم: سەیری بكە نازانی چی 
لە جوانییەكەی خۆی بكات، نازانم بۆ 
هێندە لە خۆبایی و رووح گەورە و لووت 
بەرزە؟ منیش دەمگوت )ش������لێر( گیان 
بەخوا ئەگەر واش دەكات چاك دەكات، 
خۆ هیچ نەبێ خۆی گران رادەگرێ و 
رێگە نادات بە قسەكردن و نزیكبوونەوە 
ل������ەم و لەو بواری قس������ەو قس������ەڵۆك 
هەڵبەس������تی دژی برەخس������ێ. كەچی 
ئەو دەیگوت: بەخوا تۆ نایناس������ی، من 
ئەو برایەی خۆم پێناس������اند كە هەموو 
ش������تێكی هەیە و ش������ێت و شەیدایەتی 
و ئامادەش������ە بیخوازێت، كەچی رازی 
نەبوو، بزانە چۆن تووشی داوی خۆی 
دەبێ راوەس������تە. كە ئەو قسانەی تەواو 
كرد ئینجا زانیم ئەو كچە چەند ئیرەی 
بە )رێژین( دەب������ات و چەند منافق و 
ناڕاستگۆیە لەگەڵی، لە پشتەوە چۆن 
قس������ەی پێ دەڵێ لەبەردەمیشی چۆن 
بەگیان و قوربان قسەی لەگەڵدا دەكات. 
چەند جارێك ویس������تم بە )رێژین( بڵێم 
كچێ لەم )ش������لێر(ە دوور بكەوەوە، زۆر 
رقی لێتە و زۆریش ئیرەییت پێ دەبات، 
بەڵام پەشیمان بووەوە، ئیتر وا رێكەوت 
لە قۆناغی دووەمدا )رێژین( و كوڕێك 
بەن������اوی )كەمال( یەكتر بناس������ن، من 
شتێكی سەرپێیم لەسەر پەیوەندییەكەیان 
دەزانی. بەڵام لە كۆتاییەكانی قۆناغی 
دووەم������دا بووین و خەریكی س������ەعی 
و كۆش������ش و خوێن������دن بووی������ن، بۆیە 
بەڵام كە  لێك دووركەوتینەوە،  ماوەیەك 
)رێژین( لە پەیمان������گا دەرچوو ئیدی 
بەڵام  دام������ەزرا،  ل������ە فەرمانگەیەكدا 
پەیوەندی نێوان )ش������لێر( و )رێژین( و 
)كەمال( هەرما. )رێژین( بۆ درێژەدان 
بەپەیوەندییەك������ە مەرجی ئەوەی هەبوو 
ك������ە )كەمال( بێت������ە خوازبێنی ئەگینا 
پەیوەندییەكەی دەپچڕێنێ. )كەمال(یش 
ئەوەی لە خەیاڵی نەبوو ژن خواس������تن 
بوو چونكە بەخۆی ژنی هەبوو. تەنیا 
ئامانجێ������ك كە لەگ������ەڵ )رێژین( ی 
هەبوو، رابواردن بوو بەس. ئیتر )كەمال( 

)رێژین( 
سەری نابووە 
ناو هەردوو 

دەستەكانی و بە 
كپی بەڵام زۆر 
بە كوڵ دەگریا، 
كاتێك )تارا(ی 
هاوڕێی دەستی 
لەسەر سەری 

داناو دڵی دایەوە 

جـوانی بـەڵایەكە      بۆ خۆی!!
بۆ ئەوی بگاتە مەرامی خۆی لەگەڵ 
براك������ەی )ش������لێر( رێككەوتب������وون كە 
دیدارێ������ك لە نێوان )رێژی������ن و كەمال( 
لە ماڵی )شلێر( رێكبخەن، گوایە دوا 
قسە لەسەر خوازبێنی و داواكارییەكانی 
ئەوەب������وو دیدارەكەیان  )رێژین( دەكەن. 
رێكخست و )كەمال و رێژین( دوو بەدوو 
لەو ماڵە دانیشتن كەوا رێكخرابوو ئەو 
رۆژە ماڵی )شلێر( هەموویان چووبوونە 

سەردان.
)تارا( لە قس������ەكانی بەردەوام دەبێ و 
دەڵ������ێ: من ئاگام لێنەب������ووە كە ئەوانە 
پێكەوە چوونەتە ئەو ماڵە، ئەو ش������تانە 
هەم������ووی )رێژی������ن( بەخ������ۆی بۆی 
گێڕاومەتەوە منیش وەكو خۆی چۆنی 
گوت������ووە ئاوا باس������ی دەك������ەم. ئینجا 
)كەمال( بەڵێنی پێ������داوە كە یەك دوو 
رۆژی ت������ر دەچێتە خوازبێنی و هەموو  
داخوازییەكانیشی بۆ مسۆگەر دەكات، 
)رێژی������ن( بەو پەڕی خۆش������باوەڕییەوە 
باوەڕ بە قس������ەكانی )كەمال( دەكات، 
ئیتر لە دانیشتنەكەدا كەشێكی هێمن و 
بێ كێشە دەخوڵقێنێ، )كەمال( هەوڵدەدا 
دڵنیاییەكی تەواو لای )رێژین( دروست 
بكات و وا هەڵسوكەوت و قسەی لەگەڵدا 
دەكات وەك ئەوەی كە خواویستوویەتی 
حەڵاڵی خۆیەتی و و تازە هیچ شتێكی 
تایبەتی لە نێوانیان������دا نییە. بەمجۆرە 
لێی دەچێتە پێش و دەستبازی لەگەڵ 

دەكات. 
س������ەرەتا )رێژین( بەرگری ئەو شتانە 
دەكات بەڵام ئیتر لەگەڵ قسەی خۆش 
و لووسی )كەمال( و سووربوونی لەسەر 
ئ������ەوەی كە دەزگیرانییەت������ی )رێژین( 
غافڵ دەبێ و ب������ێ ئەوەی ئاگای لە 
خۆی بێت خۆی بە دەس������تەوە دەدات، 
كاتێك بەخۆی زانی������وە، دەبینێ خۆی 
دۆڕاندووە، ئیتر دەس������ت ب������ە گریان و 
فیغان دەكات و ئۆقرەی لەبەر دەبڕێ، 
)كەمال(ی������ش بەوە دڵ������ی دەداتەوە كە 
چەندی������ن  بەهەرح������اڵ  دەیخوازێ������ت. 
مانگ، ئەو كێشەیە دەمێنێتەوە. نێوانی 

)رێژین( و )ش������لێر( دەبێتە دوژمنداری 
و رقێكی گەورە و ئەس������توور. چونكە 
)رێژین( مەسەلەكە لەسەر ئەو حساب 
دەكات، بەهەرحاڵ مەسەلەكە بەمجۆرە 
دەمێنێت������ەوە. ت������ا رۆژێ������ك دەزاندرێ 
)كەمال( رۆیش������تووە چۆت������ە ئەوروپا. 
بەمجۆرە ژیان������ی )رێژین( دەبێتە یەك 
پارچ������ە خەم و ئ������ازار و ب������ەو دەردەوە 
دەتلێتەوە. تا ئەمڕۆش������ی لەگەڵدا بێ 
بە دەی������ان كەس خوازبێنی دەكەن، بەڵام 
ئ������ەوە هەمووی������ان رەت دەكاتەوە و هەر 
)رێژین(  بیانوویەكەوە.  بە  یەكێكیشیان 
ئەگەرچی برای نیی������ە تەنیا خۆی و 
دایكی و باوكێك������ی پەككەوتە یەكەوە 
دەژین، بەڵام دایكی لەو هەڵوێس������تەی 
كچەكەی سەری سوڕماوە، كە بۆچی 
ئەو هەموو خوازبێنی كەرە رەتدەكاتەوە. 
ژیانی ئێستای )رێژین( تەنیا گریان و 
خەم و خەفەتە. زۆر هەوڵی خۆ كوشتن 
یان بیری لەخۆ كوشتن كردۆتەوە. بەڵام 
من پەش������یمانم كردۆت������ەوە. من هەموو 
جارێ پێی دەڵێم یان دەست لە مێركردن 

بش������ۆوە یانی������ش ئەگ������ەر 
راس������تەقینە  بە  یەكێك 

و  خۆشیویس������تی 
ت������ۆی  ئەوی������ش 
یس������ت  شو خۆ
ت������ی  قیقە حە
پ������ێ  خ������ۆی 
ئەگەر  بڵێ، 
رازی  بەت������ۆ 
ئەویش  ب������ێ 

ڵ  قبو
دەكات 

ئ�������ەگ������ەر 
رازی  پێش������ت 
ئیدی  نەب������وو، 

بیرۆك������ەی 
مێرك������ردن 
لە مێشكت 

بسڕەوە.

لەمردن 
رزگاری 
كرد،  

بەڵام هەر 
خۆی 

بووە هۆی 
مردنی!!

پیاوێك منداڵێك لە خنكان رزگار 
دەكات؟

دەمێك بوو ماڵی)س������ەعدوڵڵا( بە 
خاو و خێزانەوە ل������ە نزیك چۆمەكە 
نانخواردن  دانیش������تبوون و خەریكی 
ژنی)سەعدڵڵا(  بوونی،)دڵخواز(ی 
چەند جارێك مێردەكەی ئاگاركردەوە 
ك������ە ئاگای ل������ە )رێب������از(ی كوڕە 
یان������زە س������اڵییەكەی بێ������ت، چونكە 
تەواو چۆتە ناو چۆمەكە و ترس������ی 
خن������كان و ئاوبردن������ی لێ������ی هەیە، 
دەیگ������ووت:  بەڵام)س������ەعدوڵڵا(ش 
ئاف������رەت چیی������ە ئەوەن������دە لەس������ەر 
منداڵەكە دەل������ەرزی، لێ گەڕێ با 
تۆزێك بۆخۆی لە ن������او ئاوەكە بێ 
و ی������اری بكات، ئەو ئ������اوە ئەوەندە، 
تاوەكو  نیی������ە  بەخ������وڕ و گوڕوتین 
ماڵی)گەیلان(  لەولاش������ەوە  بیبات، 
ئەو ش������وێنەیان پێخ������ۆش دەبێت  و 
رادەگرن  ئۆتۆمبێلەكەیان  لەوێ  دێن 
و لەوێ بارگەیان دەخەن و س������ەیران 
دەكەن، دوای دابەزاندنی كەلوپەلەكان 
و رای������ەخ راخس������تن  ئامادەكردنی 
خواردنی نیوەڕۆیان،  ئەوانیش دەست 
دەك������ەن بە نانخواردن������ی خۆیان،  ئا 
لەوكاتەدا لە ناو ئاوەكە دەنگی قیژەی 
دەبێتەوە)دڵخواز(  ب������ەرز  منداڵێ������ك 
دەقیژێن������ی و  لەخۆی دەدا و بەدەم 
هاوار كردنەوە دەڵێ: بگەنە كوڕەكەم 
خن������كا، ئەی ه������اوار زوو بە فریای 
بكەون..(( لەبەر ئەوەی)سەعدوڵڵا( 
ئاوەكە  لە رۆخ  نەدەزانی،  مەلەوانی 
هەر ماخوڵانی بوو، نەیدەزانی چی 
ب������كات، قیژەكانی)دڵخواز( هێندەی 
دیكە  شپرزە  و ش������ڵەژاوی دەكات 
و هێندەی دیكە سەری لێدەشێوێنێ 
كابرا لە نێوان دوو ب������ەرداش دابوو، 
ناو  ب������كات، بچێتە  نەیدەزانی چی 
ئاوەك������ە رەنگە بەخۆش������ی بخنكێ، 
ناچێ ئەگەری زۆر هەیە كوڕەكەی 
بخنكێ، كابرا هەس������تی باوكایەتی 
بە  هەستی  دەیكوش������ت،  خەریكبوو 
شەرمەزاییەكی زۆر دەكرد و هیچیشی 

وتێفكرین������ە  خەی������اڵات  ل������ەو 
كوشندانەدابوو، گوێی لە شڵپە خۆ 
بە ئاودانی كەس������ێك بوو، ئاوەڕی 
دایەوە بینی ئ������ەو كابرایە  كە تازە 
ب������وو بەخ������ۆوە بە خ������او و خێزانەوە 
ئ������ەوان، كابرا  لایانداب������ووە نزیكی 
زۆر چوس������ت و چالاكانە هێندەی 
بڵێ������ی یەك و دوو خ������ۆی گەیاندە 
منداڵەكەم  وەك بروسك دەریهێناو و 
هێنایە لای كەس وكاری ، تۆزێك 
ئ������او چووبووە ناو هەن������اوی بەڵام 
وەیان لێكرد خۆ بڕش������ێنێتەوە و ئەو 
ئاوەشی لە سكی بێتەدەرەوە، بەیەك 
دوو خولەك چ عەیبی نەما و وەكو 
جارانی لێهاتەوە، ئیتر)سەعدوڵڵا( و 
خێزانەكەی نەیاندەزانی چۆن چۆنی 

پاداشتی)گەیلان( بدەنەوە.
ئەمجارە هەردوو خێزان لە 
رێورەسمی تازەیەدا پێكەوە بوون

بۆچ������ی لە خۆش������ی و كەیف و 
س������ەفاوە بووە تازییە و تازیەكاری 
داخ������ۆ دەبێ چ������ی روویدابێ و چ 
قەومابێ..؟)گەیلان(  كارەس������اتێك 
ك������ە بەخ������ۆی كارەس������اتەكەی لە 
بە  سەربوردەكەی  قەومابوو،  دەست 
تەواوەتی ب������ۆ گێڕاینەوە و گوتی: 
ئێم������ە كە ل������ە گەش������تەكە بووین، 
بەڕێكەوت لاماندایە ئەو ش������وێنەی 
كە ماڵی كاك)س������ەعدوڵڵا(ی لێ 
دانیشتبوون، دوای ئەوەی خەریكی 
نانخواردن و چ������ا خواردنەوە بووین 
گوێمان لە دەنگی قیژەی منداڵێك 
بوو، بەولاشەوە دایك  باوكیش قیژە و 
هاواریان لێهەڵسا، كە ئاوڕم دایەوە، 
منداڵێكمان بین������ی لە ناو ئاوەكەدا 
پەلەقاژەی بوو، خۆم بۆ نەگیرا، بێ 
ئەوەی جلەكانم داكەنم، خۆم هەڵدایە 
ناو ئاوەكە و لە چاوتروكانێكدا خۆم 
گەیاندە منداڵەكە و  لە ناو ئاوەكە 
منداڵەكەم  بەمج������ۆرە  دەرمهێن������ا، 
لە مردن رزگارك������ردو بووە مایەی 
كەیف و خۆش������ی دای������ك و باوك و 
كەس������وكارەكەی، ئیتر هەردوولامان 
ب������ە تەواوەت������ی لێكنزیكبووین������ەوە 

و كردمان������ە یەك س������فرە و  یەكتر 
ناسینمان زیاتر بوو، لە كاروكاسبی و 
خزم و كەسوكاری یەكترمان پرسی، 
تاوەختێكی درەنگ بە قسەی خۆش 
و نوكتە و گێڕانەوەی س������ەربوردە و  
ئەو ش������تانە گوزەراندم������ان، ئیدی 
و  ئاڵۆگۆڕكرد  مۆبایلمان  ژمارەی 
ناونیشانی یەكتریمان زانی و خۆمان 
كۆكردەوە بۆ رۆیش������تن، منداڵەكان 
كەلوپەلەكانی������ان و  خس������تە ن������او 
سندووقی ئۆتۆمبێلەكە  و هەرچی 
هەموومان  نەمانب������وو  بوو،  هەمان 
كۆك������ردەوە س������واری ئۆتۆمبێلەكە 
بووین  ك������ە بڕۆینەوە... بە هەمان 
ش������ێوە ئەوانی������ش كەلوپەلەكان������ی 
خۆی������ان كۆكردەوە ب������ڕۆن، ئێمە كە 
نیوەڕۆیەك������ەی لاماندان������ە، ئ������ەو 
ش������وێنە، ئۆتۆمبێلەك������ەم بەجۆرێ 
راگرتبوو كە ببێتە س������ێبەر بۆمان 
جا لە رۆیشتنیش������دا دەبوو تۆزێك 
بگەڕێم������ەوە دواوە و تۆزێ������ك پێچ 
بكەمەوە ئینجا بڕۆم، ئۆتۆمبێلەكەم 
بەگەڕخست خستمە گێڕ بۆ ئەوەی 
ئەوەی  لەبەر  بكش������ێمەوە  دواوە  بۆ 
ش������وێنەكە تۆزێك ه������ەوراز بوو كە 
كش������امەوە، تۆزێك بەهێ������ز هاتمەوە 
هەم������ووی نیو مەترێ������ك دەبوو كە 
كشامەوە و دەنگی زیڕەی منداڵك 
رایچڵەكاندم و دەنگە دەنگ لە ناو 
و  بەرزبۆوە  خێزانەكەی)سەعدوڵڵا( 
هاوریان كرد بڕۆپێشەوە منداڵەكەت 
كوشت..( بە خێرایی ئۆتۆمبێلەكەم 
بۆ پێش������ەوە لێخوڕی و رامگرت و 
هەموومان دابەزین و چووینە لای 
دواوە، چ������ی ببینن منداڵ لە خوێن 
گەوزێندراب������وو، ئەوس������ا زانیم من 
نیوەڕۆ لە ناو ئاو لە خنكان رزگارم 
كرد كەچی ئێ������وارە بە ئۆتۆمبێلی 
خۆم كوش������تم. كە دیتم منداڵەكەم 
شێلاوە، ئەوسا زانیم چ كارەساتێكم 
بۆ ئ������ەو خێزانە خوڵقاند. ئەو وەختە 
هەر ئەوەندمان پێكرا منداڵەكە بەم 
هەموو خوێن������ەوە هەڵیگرینەوە و بە 
پەلە بیگەیەنینە نەخۆش������خانە، نیو 

گەیش������تینە  تا  پێچوو  كاتژمێرێك 
كاتیش  ئ������ەو  ت������ا  نەخۆش������خانە، 
منداڵەكە هەرمابوو هەناسەی دەدا، 
پزیشكەكان هەوڵی زۆریان لەگەڵدا، 
بەڵام س������وودی نەبوو، دوای چەند 
خولەكێ������ك لە هەوڵی پزیش������كەكان 
گیانی س������پارد، بەڕاس������تی بۆمن 
كارەس������اتێكی دڵتەزێ������ن و ناخۆش 
بوو، بەخوا منداڵی خۆشم بایە هەر 
هێن������دەم خەفەت دەخوارد و س������ووم 
لێدەبۆوە، بەهەرحاڵ لە نەخۆشخانە 
لە دایك و باوكیان پرسی كە هۆی 
چ������ی بووە ب������ەو بریندارییەوە مرد، 
ئەوانی������ش گوتیان ب������ە رووداوێكی 
قەزاو  قەدەری ئۆتۆمبێل بوو، ئیدی  
لێكۆڵینەوەیان  پۆلیسی نەخۆشخانە 
كرد و منیش دەستگیركرام، دوو سێ 
رۆژ لە بەندیخانە مامەوە و پاش������ان 
دای������ك و باوك������ی منداڵەكە خۆیان 
هاتن و لێمخۆش������بوون و ئازادكرام، 
راستە من لە بەندیخانە ئازاد كرام، 
بەڵام تووش������ی ئازارێكی دەروونی 
گ������ەورە ببووم و خەم  و خەفەتێكی 
زۆر هەب������وو، نەمدەزانی چی بكەم 
بۆ ئەوەی قەرەبووی ئەو خەسارەتە 
بكەمەوە، كە دایك و باوكی جگەر 
دووچاری  منداڵە  ئەم  س������ووتاوی 
هاتن، ئەم رووداوە كە چاوەڕوانكراو 
نەبوو، منی تووشی شەرمەزارییەكی 
گەورە كرد و هەمیشە لە بەرامبەر 
ئ������ەو دایكە و باوكە دڵس������اف و بە 
ئەمەكە خۆم ب������ە تاوانبار دەزانی، 
ه������ەر چەندە لە دادگاش تەنیا خۆم 
بە سزا درام و كێشەكە لە دادگاش 
كۆتایی پێهات، بەڵام تا هەنووكەش 
ك������ە كێش������ە بڕاوەت������ەوە و ماڵەكە 
هی������چ كێش������ەیەكیان لەگەڵم نییە، 
بەڵام هەمیش������ە وەك ئەزموونێكی 
تاڵ و رۆژانێك������ی زۆر ناخۆش و 
رووداوێكی تا بڵێی دڵتەزێن دێتەوە 
یادم، شتێكی زۆر ناخۆشە و تۆ لە 
س������اتێكدا منداڵێك لە مردن رزگار 
بك������ەی و هەر هەم������ان منداڵ لە 
ساتێكی تردا بەهۆی تۆوە بمرێت.

راستە من لە 
بەندیخانە 
ئازاد كرام، 
بەڵام تووشی 

ئازارێكی 
دەروونی گەورە 
ببووم و خەم  و 
خەفەتێكی زۆر 
هەبوو،  ئەم 
رووداوە كە 

چاوەڕوانكراو 
نەبوو، 

منی تووشی 
شەرمەزارییەكی 

گەورە كرد


